
ТАҚРИЗИ 
ба автореферати диссертатсияи доктории Асозода Ҳотам Раҷаб дар 
мавзуи «Мир Саййид Алии Ҳамадонӣ ва хусусиятҳои жанрию мавзуии 
осори бадеии ӯ» барои дарёфти дараҷаи илмии доктори илми филология 
аз рӯйи ихтисоси 10.01.01 - Адабиёти тоҷик, равобити адабӣ. - Душанбе, 
2023. - 60 с.

Рисолаи илмии Асозода Ҳотам Раҷаб дар таҳқиқи вижагиҳои жанрию 
мавзуии осори бадеии Мир Саййид Алии Ҳамадонӣ пажуҳиши пурарзиш ва 
муҳим мебошад. Зикр кардан ҷоиз аст, доираи афкору равишҳои маърифатии 
Алии Ҳамадонӣ хеле фарох буда, дар қолаби осори илмию адабӣ матраҳ 
гардидаанд, ки ҳар кадом ба таври алоҳида шоистаи омӯзишу таҳқиқ 
мебошанд. Аҳамият ва зарурати таҳқиқи осори бадеии Мир Саййид Алии 
Ҳамадонӣ хазинаи маърифатиеро мемонанд, ки онҳоро метавон аз нигоҳҳои 
гуногун мавриди баррасӣ қарор дод. Дар ин замина масъалаи муҳимме, ки ба 
пажуҳиши алоҳида ниёз дорад, таҳқиқи вижагиҳои жанрию мавзуии осори 
бадеии Мир Саййид Алии Ҳамадонӣ мебошад, ки ин равиш дар шинохти 
ҷанбаҳои маърифатй ва орову афкори адиб заминаи мусоидро фароҳам 
меоварад.

Мавриди пажӯҳиш ва омӯзиш қарор додани масоили мавриди назар аз 
ҷониби Асозода Ҳотам Раҷаб бесабаб набуда, он аз фаъолияти пайвастаи ӯ 
дар бахши ҳамадонишиносӣ бозгӯӣ менамояд. Дар давраи Истиқлол 
муроҷиат ба осори Мир Саййид Алии Ҳамадонӣ аз ҳама гуна таъсироти 
сиёсиву мафкуравӣ нисбатан раҳо ёфта, равандҳои адабӣ ва осори илмиву 
бадеии ӯ нисбат ба давраҳои қаблии омӯзиш воқеъбинона мавриди баррасӣ 
ва омӯзиш қарор дода шудааст, ки Асозода Ҳотам Раҷаб дар ин раванд аз 
зумраи фаъолони ин мубоҳисаву мунозираҳо мебошад.

Ҷойи тазаккур аст, ки аввалин мақолаҳои пажуҳишӣ дар боби шинохти 
Алии Ҳамадонӣ ҳанӯз дар нимаи дуюми солҳои 70-уми садаи XX дар 
Ҷумҳурии Тоҷикистон оғоз ёфта, он маҳз ба робитаи устувори талаботи нави 
илмӣ бо муҳимтарин дастовардҳои адабиётшиносӣ дар замони шӯравӣ роҳ 
кушод. Мавриди зикр аст, ки бархе аз мунаққидон, муҳаққиқон, муаррихон 
ва адибон аз маводди осори ин мутафаккири бузург ҷанбаҳои гуногуни 
таҳқиқи илмиро бо биниши танқидӣ муроҷиат намуда, осори ӯро манбаи 
омӯзиши афкори ирфонии асрҳои Х1У-ХУ ҳисобида, саҳми ин мутафаккири 
бузургро дар ташаккули равияи ирфонии адабиёти форсии тоҷикӣ махсус 
таъкид намудаанд.

Қайд кардан ҷоиз аст, ки дар рисола вобаста ба дигаргуниҳои таърихию 
адабӣ баррасии ҳамаҷонибаи моҳияти иҷтимоию эстетикии адабиёт ба назар



гирифта шудааст, ки ин ин гуна равиши таҳқиқ муҳаққиқро ба шинохти 
воқеии равандҳои илмию адабӣ дастёб намудааст. Муҳаққиқро лозим 
меомад, ки ҳар гуна дигаргуниҳои сиёсию иҷтимоӣ ва адабиро дар асоси 
осори илмию бадеии ин давр табақабандӣ намуда, онҳоро дар муайян 
намудани ҳудуди давраҳои инкишофи адабиётшиносиву матншиносӣ ҳамчун 
меъёри асосӣ истифода менамуд. Бо вуҷуди ин муҳокима ва мушоҳидаҳо 
муҳаққиқро водор намудааст, ки тарзу усули ҳалли масоили мавриди 
таҳқиқро бо дарназардошти дастовардҳои тозаи афкори таърихию адабӣ дар 
алоқамандӣ бо ҷараёни ташаккули жанрҳои адабӣ, аз ҷумла нақди адабӣ 
таҳлилу баррасӣ намуда, дар ин замина вижагиҳои хоси онҳоро муайян 
намудааст, ки инро яке аз дастовардҳои муҳими рисолаи мазкур метавон 
арзёбӣ намуд.

Яке аз дастовардҳои муҳимтарини рисолаи мазкур дар он аст, ки 
муҳаққиқ бори аввал дар заминаи маводди осори шоир ва мутафаккири тоҷик 
Мир Саййид Алии Ҳамадонӣ масъалаҳои умумии назарии адабиётшиносии 
тоҷик дар ҳудуди давраи мушаххас, худогоҳии нақд, нақди осори назму наср, 
жанрҳо ва сабки онро таҳлилу баррасӣ намуда, ба натоиҷи хеле назаррас 
дастёб гардидааст.

Рисолаи Асозода Ҳотам Раҷаб “Мир Саййид Алии Ҳамадонй ва 
хусусиятҳои жанрию мавзуии осори бадеии ӯ” унвон дошта, аз муқаддима, 
чаҳор боб, понздаҳ фасл, хулоса ва китобнома иборат буда, онро аз рӯи 
маводди пажӯҳишӣ ва ҳалли амиқи масоили мавриди таҳқиқ тадқиқоти 
илмии анҷомёфта ҳисобидан мумкин аст.

Муқаддимаи рисола тибқи муқаррароте, ки муайян шудааст, таҳия 
гардида, дар он аҳамият ва дараҷаи омӯзиши мавзӯи тадқиқотӣ, ҳадаф ва 
вазифаҳои рисола, аҳамияти илмию амалии тадқиқот, навоврӣ ва масоиле, ки 
ба ҳимоя пешниҳод шудааст, хеле муҳим ва амиқ нишон дода шудааст.

Боби якуми рисола “Заминаҳои фикрӣ, ақидатӣ ва ҷаҳонбинии Мир 
Саййид Алии Ҳамадонӣ” унвон дошта, он аз чор асл иборат мебошад. 
Муҳаққиқ дар ин боб масоили муҳити таълиму тарбият ва устодон, 
мусофират ва касби камол: зиёрат, риёзат, дидори машоих, омӯзиш, рисолати 
тарғибу ташфиқ, роҳнамоӣ ва ҷаҳонбинии Мир Саййид Алии Ҳамадониро 
мавриди баррасӣ қарор додааст. Муҳаққиқ дар ин боб кӯшидааст, замони 
мариди тадқиқро бештар дар асоси дараҷаи ҷаҳонбинии шоир ва устодону 
пайравони шоир фаро гирифта, ин равандро як падидаи густурда муаррифӣ 
намояд.

Боби дуюми рисола “Шинохти илмии шахсияти адабии Мир Саййид 
Алии Ҳамадонӣ” номгузорӣ шуда, дар он масоили шинохти илмии 
шахсияти адабии шоир, таҳқиқи осори илмию адабӣ, нашри асарҳои



мутафаккирро бо дарназардошти равиши нақди мавзуиву ғоявӣ ва жанрӣ, 
хусусиятҳои бадеии шеър ва нақди он мавриди пажӯҳиш қарор дода 
шудааст.

Боби сеюми рисола “Хусусиятҳои жанрии осори бадеии Мир Саййид 
Алии Ҳ,амадонӣ” унвон дошта, он аз баррасии сохтори жанрӣ ва муҳтавои 
“Захират-ул-мулук”, “Мактуботи амирия” ва рисолаҳои кутоҳи суфия иборат 
мебошад. Муҳаққиқ дар ин боб тамоюлҳои ғоявию иҷтимоӣ, сохтор ва 
муҳтавои осори ирфонии шоир ва мушаххасоти он, вижагиҳо ва ҷустуҷӯҳои 
бадеӣ ва сабки нигориши шоирро баррасӣ менамояд.

Дар боби чаҳоруми рисола чеҳраи шоирии Мир Саййид Алии Ҳамадонӣ 
ба таври муфассал таҳқиқ шуда, муҳаққиқ зимни баррасӣ маҷмуи мисолҳое 
пешниҳод менамояд, ки таркиби ҳунарии осори бадеии Алии Ҳамадониро аз 
назари мухтассоти сабкӣ ошкор менамоянд. Дар ин фасл вижагиҳои адабӣ ва 
воситаҳои тасвири бадеӣ дар замина як миқдор санъатҳои бадеӣ ва воситаҳои 
баёни сухан таҳқиқ шудаанд.

Дар нисбати фишурдаи рисолаи мазкур ҳаминро қайд кардан ба маврид 
аст, ки он моҳияти рисоларо пурра ифода мекунад ва сабку забони он ҳам ба 
талаботи илмӣ ҷавобгӯй мебошад. Бо вуҷуди ин дар фишурда баъзе галатҳои 
имлоӣ, услубӣ ва забонӣ ба назар мерасад.

Қайд кардан ба маврид аст, ки дар адабиётшиносии даврони Истиқлол 
бори аввал вижагиҳои жанрию мавзӯии осори бадеии Мир Саййид Алии 
Ҳамадонӣ дар шакли рисолаи алоҳида таҳқиқ шуда, рисола дар пажӯҳиши 
масъалаҳои алоқаманд ба вижагиҳои жанрию мавзӯӣ аз ҷиҳати илмӣ 
пажӯҳиши тоза ва анҷомёфта мебошад.

Бо вуҷуди ин дастовардҳо дар тадқиқоти мазкур баъзе нуқсонҳои 
ҷузъӣ ба назар мерасад:

1. Дар рисола масоили тааллуқоти мазҳабии шоир мавриди баррасӣ 
қарор дода мешавад, вале минбаъд аз таҳқиқи ин масъала канорагирии 
муҳаққиқ баъзе норушаниҳоро дар ин маврид ба вуҷуд меорад.

2. Пайравии Мир Сайиди Ҳамадонӣ бо намояндагони ҷараёни тасаввуф 
хеле норавшан буда, ба таҳқиқи бештаре ниёз дорад.

3. Масъалаи таҳқиқи осори илмию адабии Мир Саййид Алии 
Ҳамадониро, ки фасли дуюми боби дуюми диссертатсияро ташкил мекунад, 
дар қисмати дараҷаи омӯзиши мавзӯъ хеле муфассал оварда шудааст, 
бинобар ин ба ин масъала ҷудо намудани фасли алоҳида зарурате надошт.

4. Дар фасли сеюми боби якум муҳаққиқ сухан дар бораи Хоҷа Исҳоқи 
Хатлонӣ сухан ба миён меорад ва аксари таърихшиносон ин шахсиятро бо 
Хоҷа Исҳоқи Валӣ, ки дар водии Зарафшон хок шудааст, як медонанд.



Муҳаққиқро лозим меомад, ки бо истифода аз имконот ба шахсияти ин 
бузургон равшанӣ мебахшид.

Нуқсонҳои ҷузъии ишорашуда ҳеч гоҳ сатҳи илмии рисолаи мазкурро 
коҳиш намедиҳад ва умедворем, ки аз ҷониби унвонҷӯ мавриди таваҷҷуҳ 
қарор гирифтани онҳо боиси такмил ёфтани сатҳи илмии тадқиқоти 
анҷомдодашуда хоҳад гашт.

Умедворем, ки ин рисола ба сифати як асари тадқиқотиву таҳқиқӣ дар 
мавзӯи адабиётшиносӣ барои муҳаққиқини соҳаи забоншиносӣ, 
адабиётшиносӣ, назмшиносӣ ва каломи бадеъ судманд ва ҷиҳати боз ҳам 
дақиқ омӯхтану баррасӣ намудани ин равандҳои адабӣ мусоидат хоҳад кард.

Рисолаи Асозода Ҳотам Раҷаб таҳти унвони “Мир Саййид Алии 
Ҳамадонӣ ва хусусиятҳои жанрию мавзуии осори бадеии ӯ” ҳамчун 
тадқиқоти анҷомёфта , комилан ба меъёри рисолаи номзадӣ мутобиқат буда, 
ба талаботи КАО-и назди Президенти Ҷумҳурии Тоҷикистон ҷавобгӯ аст ва 
муаллифи он сазовори дарёфти дараҷаи илмии доктори илмҳои филология аз 
рӯи ихтисоси 10.01.01- Адабиёти тоҷик; робитаҳои адабӣ мебошад.

